
Dona  KATHERINIE  VARELA  FERNANDEZ,  na  súa  calidade  de 
Portavoz do Grupo Municipal Popular no Concello de Monforte de 
Lemos, ao abeiro da lexislación vixente, presenta, para o seu debate 
e aprobación se procede na vindeira sesión ordinaria que celebre a 
corporación municipal, a seguinte 
 

PROPOSTA DE ACORDO  PARA CONDENAR 

FIRMEMENTE OS INCIDENTES E SABOTAXES 

PRODUCIDOS DURANTE O DESENVOLVEMENTO DA 

VUELTA CICLISTA A ESPAÑA  

 

EXPOSICION DE MOTIVOS 

 

A  Vuelta  Ciclista  a  España  constitúe  un  dos  principais  eventos 

deportivos  do  noso  país,  recoñecida  internacionalmente e  seguida 

por miles de persoas, ofrece un extraordinario impacto social, 

económico e turístico. A súa chegada a Galicia é sempre motivo de 

orgullo colectivo e unha oportunidade de proxección da nosa terra no 

mundo. Todos celebramos cando transcende que o seu percorrido 

pasa pola nosa Comunidade, pois constitúe unha oportunidade de 

potenciar a súa imaxe.  

 

Desde o grupo popular de Monforte de Lemos felicitamos a idea do 

alcalde e Presidente da Deputación de patrocinar a etapa do pasado 

domingo día 7, finalizando na nosa cidade, pola proxección que lle 

daba a nosa cidade e o revulsivo económico que implicaba. 

Na edición de 2025, as diferentes etapas disputadas foron escenario 

dunha serie de accións reivindicativas convocadas por organizacións 

propalestinas e en contra do Estado de Israel. Con independencia da 

conveniencia de converter unha competición deportiva no escenario 

de reivindicacións políticas alleas ao deporte, e desde o respecto da 

cidadanía a manifestar a súa posición neste conflito, parece evidente 

que non se pode aceptar que estas expresións de protestas poñan 

en perigo a integridade física dos deportistas, da organización e do 

público asistente. 

 

Se ben é certo que a convivencia democrática garante e ampara o 

dereito de manifestación e de expresión cidadá, este dereito debe 

exercerse  sempre  con  responsabilidade,  sen  poñer  en  perigo  a 

seguridade de calquera persoa —neste caso concreto, de 

deportistas, organización e público— nin danar a imaxe internacional 

de Galicia, e neste caso Monforte,  asociada a un evento deportivo 

de primeiro nivel. 

 

De feito na nosa cidade tamén se sucederon incidentes, que o final 

ocuparon as portadas dos medios de comunicación, ensombrecendo 

non so o evento deportivo, se non tamén a causa que apoiaban.  

 

Por todo o exposto, O Concello de Monforte debe ser firme na sua 

condena  neste  tipo  de  actos  e  tamén  facer  un  recoñecemento  as 

Forzas e Corpos de seguridade do Estado polo traballo desenrolado 

durante estas xornadas. 

Presentamos a seguinte proposta de acordos: 
 
1ª Condenar  firmemente os incidentes e  sabotaxes producidos 
durante o desenvolvemento da Vuelta Ciclista a España, ao seu paso 
por Galicia, por seren contrarios aos valores do deporte, da 
convivencia e da liberdade, deixando claro que o dereito de 
manifestación debe exercerse sempre de forma regrada e sen poñer 
en perigo a seguridade das persoas nin danar a imaxe internacional 
da nosa terra. 
 
2º- Expresar o seu recoñecemento e gratitude ás Forzas e Corpos de 
Seguridade, así como aos servizos de emerxencia, pola 
exemplaridade e profesionalidade que amosaron no 
desenvolvemento da súa actividade, tanto no transcurso deste 
evento  deportivo  como  no  seu  labor  diario  de  mantemento  da 
seguridade  como  garantía  dos  dereitos  e  liberdades  de  toda  a 
sociedade democrática.  

